
CLIX .

ELX .

Bambergiſch

Sttaff / ſo ein Artzt durch ſein Artzney
töͤdtet .

NItem/ So ein Artzt auß Vnfleiß oder Vnkunſt / vnd doch vnfuͤr⸗

ſetzlich / jemand mit ſeiner Artzney toͤdtet / erfunde ſich dann durch die

Gelehrten vnd Verſtendigen der Artzney / daß er die Artzney leichtfer⸗

tiglichen vnd verwegentlichen mißbraucht / oder ſich vngegrundter vnzu⸗

laſſiger Artzney / ( die jhme nicht geziemet hat ) vnterſtanden / vnd da⸗

mit einem zum Todte Vrſach geben/ der ſoll nach Geſtalt vnd Gelegen⸗

heit der Sachen / an ſeinem Leib oder Leben in peinliche Straff erkant

werden / In dieſem Fall iſt allermeiſt achtung zuhaben / auff leichtfer⸗

tige Leut / die ſich Artzney vnterſtehen / vnd der mit keinem Grund ge⸗

lernet haben / alles nach Rathe der Rechtoverſtendigen / Hette aber ein

Artzt ſolche Toͤdtung williglich gethon / ſo were er als ein fuͤrſetzlicher

Moͤrder zuſtraffen .

Straff eigener Toͤdtung.

Item / Wann jemand bellagt / vnd in Recht erfordert oder bracht

wurde / von Sachen wegen / ſo er der uͤberwunden / ſein Leib vnd Gut

berwürckt hette / vnd auß Forcht ſolcher verſchuldter Straff ſich ſelbſt

ertoͤdt / deß Erben ſollen in dieſem Fall ſeines Guts nicht vehig oder em⸗

pfenglich / ſondern ſolchErb vnd Guͤtter der Obrigkeit / der die peinli⸗

chen Straff / Buß vnd Faͤll zuſtehen / heimgefallen ſeyn. Wo ſich aber

ein Perſon auſſerhalb obgemelter offenbaren Vrſachen / auch in Faͤllen/
da er ſein Leib allein verwůrckt / oder ſonſt auß Kranckheiten deß Leibs /

Melancholey / Gebrechlichkeit ſhrer Sinn / oder ander dergleichen Bloͤ⸗

digkeiten / ſich ſelbſt ertoͤdtet / derſelben Erben ſollen deßhalben an ihrer

Etbſchafft nichtverhindert werden / vnd darwider kein alter Gebrauch /
Gewonheit oder Satzung / ftatt haben/ ſondern hiemit revocirt / caſſirt

ond abgethon ſeyn/ vnd in dieſen / vnd andern dergleichen Faͤllen / das

allgemein Keyſerlich geſchrieben Recht gehalten werden .

